
AFECCIONADOS. NUMANCIA, 1 – ROSALIA, 0.

A OITAVOS DE FINAL; PORQUE O NUMANCIA SOMOS TOD@S
  
  Partido de volta da Fase Previa da Copa Delegación de Ferrol disputado na tarde do domingo
nun campo de Prados Vellos que rexistrou unha boa afluencia de seguidores de ambos
equipos. O resultado no partido de ida fora de 1 - 1. No tempo de descanso do partido de onte
o resultado era de 1 - 0 favorable ao Numancia.
  

      

Ares 10 de maio de 2015.
  
  Antes de comezar o encontro, os planteis dos equipos de modestos e biberóns do Numancia
sairon ao campo collidos da man e sacaron unha fotografía conxunta sumándose a mesma os
xogadores xuvenís que participaron nesta temporada co primeiro equipo, cunha pancarta que
rezaba: &quot;¡¡¡Ánimo Marcos, o Numancia somos tod@s¡¡¡ como mostra de apoio ao
adestrador de ambas categorías Marcos Amor que sufría un percance nunha man a pasada
semana. Asímesmo os capitáns de ambos equipos do Numancia agasallaban a Marcos cun
balón cada un asinado por todos os xogadores de modestos e de biberóns.
  
  Nos prolégomenos do encontro, o defensa do Numancia Martín Bouza recibia o premio ao
xogador mais regular do Numancia na Liga de Segunda Autonómica 2014-2015 de mans do
representante das Bodegas Murillo Viteri para a zona de Ferrolterra, Alejandro Pérez.
¡¡¡¡Noraboa Martín¡¡¡ e grazas a Manel, Alejandro e as Bodegas Murillo Viteri por colaborar co
Numancia unha temporada mais.
  
  FICHA TÉCNICA:
  
  NUMANCIA: Carlos, Álvaro, Martín, Berto, Pepe (Paulo 61´), Teti (C), Adrián (Jesús 86´),
Julio (Pedrós 68´), Manu, Alex Pita (Fernando 64´) e Chapu.
  
  Adestrador: Marcos Amor Roel.
  
  2º Adestrador: Manuel Cartelle Permuy.
  
  Delegado: Josée Ramón Hermida Varela.
  
  ROSALÍA: Tino, Alan, Alberto (C), Adrián, Mesi, Felipe, Jose, Carlos, Iván, David (Figu 65´) e
Alex (Samuel 59´).
  
  Delegado: José Antonio Castro Casal

  COLEXIADO: D. Eduardo Pereira Dobarro. Amoestou a Pepe, Berto, Jesús e Pedrós no
Numancia e a Mesi no Rosalía.
  
  GOLES:
  
  1 - 0 (JULIO) Gran pase de Chapu dende o medio do campo a Julio por enriba da defensa e
bonita finalización de Julio cunha vaselina por enriba do porteiro do Rosalía, Tino (minuto 9).

  

  

  

  
  CRÓNICA:
  
  Co resultado do 1 - 1 da ida moi presente e cuns prolegómenos emotivos e bonitos comezaba
o encontro entre Numancia e Rosalía nunha fermosa, soleada e calurosa tarde de privamera
en Prados Vellos.
  
  Saía mais metido no partido o Rosalía, colgando balóns e facendo traballar ao gardarredes
local Carlos, que evitaba o gol dos de Vilaboa nunha boa intervención. Espertou o Numancia e
no minuto 9 chegaba o 1 - 0 por parte de Julio aproveitando unha gran asistencia de Chapu. O
Rosalía seguía buscando o fútbol directo e o Numancia respondía cun disparo de Manu que
marchaba alto. Ambos equipos repartíanse o dominio e de vez en cando as ocasións de gol.
Os visitantes lanzaban alta unha falta, respondía Alex Pita cun disparo que Tino enviaba a
córner. Os de Vilaboa lanzaban un balón fora e o Numantino Julio gozaba da mellor ocasión do
Numancia na primeira metade. Despois dunha triangulación do Numancia, Julio estrellaba o
balón contra o porteiro en boca de gol. Antes do descanso avisaba a balón parado o Rosalía
cunha falta que Carlos atallaba en dous tempos e novamente Julio podía sentenciar a
eliminatoria pero Tino salvaba unha acción de un contra un cunha gran parada. Con mímina
ventaxa do Numancia e moita emoción chegabamos ao tempo de descanso.
  
  Na segunda metade cambiaron as cousas. Os verdinegros foron en busca dun gol para
empatar a eliminatoria. O Numancia cedeu terreo e os visitantes tiveron duas ocasións claras
para empatar. Por sorte a falta de puntería e as boas intervencións de Carlos evitaron o
empate dos de Vilaboa e certificaron a vitoria dun Numancia que defendeu o resultado ata o
final con éxito. Coa ledicia local e as lamentacións visitantes chegaba o final do partido.
  
  En resumen, o Numancia sacou adiante unha eliminatoria previa de Copa que tivo

demasiadas connotacións extradeportivas que quizais afectaron en certa medida aos nosos
xogadores. Por sorte, no aspecto deportivo conseguimos sair vencedores dunha eliminatoria
que sen dúbida uniunos e nos fixo mais fortes a todos e a todas.
  
  Agora toca recuperar o pulso habitual de traballo e preparar a eliminatoria de Oitavos de Final
que será xa a partido único ante o campeón da Segunda Autonómica e novo equipo da
Primeira Autonómica, o potente AD Miño. Os numantinos non temos medo e o próximo
domingo en Prados Vellos (si a folga o permite) buscaremos derrotar ao AD Miño en Prados
Vellos e conseguir a clasificación para cuartos de final onde espera o exento Narahío. ¡¡¡Pero
temos que abarrotar Prados Vellos para conseguilo¡¡¡ ¡¡¡Vémonos o domingo¡¡¡
  
  O Numancia somos tod@s.
  
  &quot;El fútbol es lo más importante de lo menos importante&quot; (Jorge Valdano)
  
  ¡¡¡AUPA NUMANCIA¡¡¡
  
  Pulsa no seguinte enlace para ver os resultados, clasificación e fichas técnicas da
xornada.

http://www.futgal.es/pnfg/NPcd/NFG_VisClasificacion?cod_primaria=1000120&amp;codjornada=2&amp;codcompeticion=2286670&amp;codgrupo=2286672&amp;codjornada=2
http://www.futgal.es/pnfg/NPcd/NFG_VisClasificacion?cod_primaria=1000120&amp;codjornada=2&amp;codcompeticion=2286670&amp;codgrupo=2286672&amp;codjornada=2

